
UDHËZIM
Nr. 122, datë 6.2.2026

PËR MËNYRËN E PARAQITJES SË TË DHËNAVE STATISTIKORE PËR
PROGRAMIN E NDIHMËS EKONOMIKE, TË AFTËSISË SË KUFIZUAR DHE TË

SHËRBIMEVE TË PËRKUJDESJES SHOQËRORE

Në mbështetje të pikës 4 të nenit 102 të Kushtetutës së Republikës së Shqipërisë, të pikës
11 të vendimit nr. 617, datë 20.10.2021, të Këshillit të Ministrave, “Për treguesit statistikorë të
vlerësimit e të monitorimit të programeve të ndihmës ekonomike, të pagesës për personat me
aftësi të kufizuara e të shërbimeve shoqërore, si edhe periodicitetin e mbledhjes së tyre”,

UDHËZOJ:

I. Treguesit statistikorë për ndihmën ekonomike
1. Shërbimi Social Shtetëror mbledh dhe përpunon informacion mbi programin e ndihmës

ekonomike nëpërmjet përdorimit të Regjistrit Elektronik Kombëtar dhe të dhëna nga pushteti
vendor. Këto të dhëna përfshijnë:

a) Informacion mbi numrin e familjeve që përfitojnë ndihmë ekonomike me fondet nga
buxheti qendror, sipas përbërjes së saj me anëtarë, numrin e familjeve në skemën e ndihmës
ekonomike dhe që kanë në përbërjen e tyre edhe persona me aftësi të kufizuara, familje që u
përkasin minoriteteve rome dhe egjiptiane, numrin e individëve që përfitojnë ndihmë
ekonomike, numrin e familjeve që përfitojnë nga fondi 6%, numrin e familjeve me
kryefamiljare gra, si edhe fondet për familje. Të dhënat plotësohen sipas modulit 1, tabela 1,
bashkëlidhur këtij udhëzimi.

b) Informacion mbi numrin e familjeve që përfitojnë ndihmë ekonomike nga fondet e
buxhetit të bashkisë dhe përfitimet në natyrë. Të dhënat plotësohen sipas përbërjes së saj me
anëtarë, numrin e familjeve dhe individëve në skemën e ndihmës ekonomike, numrin e
kryefamiljareve gra, që kanë në përbërjen e tyre edhe persona me aftësi të kufizuara, familje
që u përkasin minoriteteve rome dhe egjiptiane dhe fondet për familje/individë. Të dhënat për
përfitimet në natyrë janë sipas llojit të përfitimit dhe kategorive të familjeve dhe të individëve.
Të dhënat plotësohen sipas modulit 1, tabela 2.1 dhe tabela 2.2, bashkëlidhur këtij udhëzimi.

c) Informacion mbi numrin e familjeve që hyjnë dhe dalin në skemën e ndihmës ekonomike,
sipas numrit të anëtarëve, arsyet e kësaj lëvizjeje dhe kohëzgjatjes në skemën e ndihmës
ekonomike, sipas modulit 1, tabela 3, bashkëlidhur këtij udhëzimi.

ç) Informacionin mbi numrin e familjeve që përfitojnë dyfishimin e masës së përfitimit,
sipas modulit 1, tabelave 4 dhe 4.1.

d) Informacionin mbi numrin e fëmijëve sipas grup-moshave e gjinisë, minoriteteve rome
dhe egjiptiane, që janë në përbërje të familjeve/individëve përfitues të ndihmës ekonomike dhe
llojit të arsimit që ndjekin, sipas moduleve 1, tabela 5.1 dhe tabela 5.2, bashkëlidhur këtij
udhëzimi.

e) Informacion mbi numrin e familjeve dhe individëve në skemën e ndihmës ekonomike,
që përfitojnë kompensimet për ndjekjen e arsimit të detyrueshëm dhe energjisë elektrike, sipas
moduleve 1, tabela 6, bashkëlidhur këtij udhëzimi.

2. Periodiciteti i dërgimit të treguesve statistikorë të programit të ndihmës ekonomike
realizohet si më poshtë:

a) Treguesit statistikorë që formulohen dhe dërgohen nga bashkia, sipas kreut I, pika 1 të
këtij udhëzimi, modulit 1, tabelat 2.1 dhe 2.2, përcillen një herë në 2 muaj, brenda datës 10 të
muajit pasardhës, pranë Drejtorisë Rajonale të Shërbimit Social Shtetëror dhe një kopje në
sektorin e shërbimeve të përkujdesjes shoqërore në nivel qarku.

b) Drejtoritë rajonale, brenda datës 15 të muajit pasardhës, të dhënat e mbledhura nga
bashkitë dhe të dhënat e gjeneruara, sipas modulit 1, tabelat 1, 3, 4, 5 dhe 6, i përcjellin, si



informacionin të përpunuar në Drejtorinë e Përgjithshme të Shërbimit Social Shtetëror, e cila
së bashku me të dhënat e gjeneruara nga sistemi i menaxhimit të informacionit, brenda datës
30 të muajit pasardhës i përcjell në ministrinë përgjegjëse për çështjet sociale.

II. Treguesit statistikorë për personat me aftësi të kufizuara
1. Shërbimi Social Shtetëror mbledh dhe përpunon informacion mbi programin e aftësisë së

kufizuar nëpërmjet përdorimit të Regjistrit Elektronik Kombëtar dhe të dhëna nga pushteti
vendor. Këto të dhëna përfshijnë:

a) Numrin sipas gjinisë për personat me aftësi të kufizuara, të verbrit, paraplegjikët dhe
tetraplegjikët të vlerësuar me vendim të komisioneve të vlerësimit të aftësisë së kufizuar,
numrin e ndihmësve personalë të personave me aftësi të kufizuara për secilin grup, numrin e
kryefamiljarëve me aftësi të kufizuara, që përfitojnë kompensim të energjisë elektrike, numrin
e invalidëve paraplegjikë e tetraplegjikë, që përfitojnë një paketë të veçantë higjieno-sanitare,
kompensimet e energjisë elektrike dhe telefonisë fikse, përfituesit që u përkasin minoriteteve
rome dhe egjiptiane, si dhe treguesit për fondet e përdoruara për grupet e mësipërme, sipas
modulit 2, tabela 1, bashkëlidhur këtij udhëzimi.

b) Numrin sipas gjinisë të personave me aftësi të kufizuara, të ndara sipas dëmtimeve, grup-
moshës së fëmijëve, sipas modulit 2, tabela 2, bashkëlidhur këtij udhëzimi.

c) Numrin e fëmijëve me aftësi të kufizuara, fëmijëve të verbër dhe paraplegjikë e
tetraplegjikë, sipas gjinisë, sipas kategorive përfituese, sipas grup-moshës, përfituesit që u
përkasin minoriteteve rome dhe egjiptiane, numrin e ndihmësve personalë, llojin e shërbimit
të ndihmësit personal, sipas modulit 2, tabela 3, bashkëlidhur këtij udhëzimi.

ç) Numrin e fëmijëve me aftësi të kufizuara sipas gjinisë, sipas niveleve të përfitimit, grup-
moshës, numrin e ndihmësve personalë dhe llojin e shërbimit të ndihmësit personal, sipas
modulit 2, tabela 4, bashkëlidhur këtij udhëzimi.

d) Numrin e personave me aftësi të kufizuara sipas gjinisë, grup-moshës së fëmijëve, numrin
e personave të vlerësuar përfitues për herë të parë, numrin e përfituesve sipas llojit të shërbimit
të ndihmësit personal, si dhe treguesit për fondet e përdoruara për grupet e mësipërme, sipas
modulit 2, tabela 5, bashkëlidhur këtij udhëzimi.

dh) Numrin e personave me aftësi të kufizuara, të verbrit, paraplegjikët dhe tetraplegjikët të
referuar për shërbime dhe numrin e përfituesve, sipas gjinisë, grup-moshës dhe tipologjisë së
shërbimit, sipas modulit 2, tabela 6, bashkëlidhur këtij udhëzimi.

2. Periodiciteti i dërgimit të treguesve statistikorë të programit të aftësisë së kufizuar
realizohet, si më poshtë:

a) Treguesit statistikorë, që formulohen dhe dërgohen nga bashkia, sipas kreut II, pika 1, të
këtij udhëzimi, moduli 2, tabelat 1, 3, 5 dhe 6 përcillen një herë në 2 muaj, brenda datës 10 të
muajit pasardhës, pranë Drejtorisë Rajonale të Shërbimit Social Shtetëror dhe një kopje në
sektorin e shërbimeve të përkujdesjes shoqërore në nivel qarku.

b) Drejtoritë rajonale, brenda datës 15 të muajit pasardhës, të dhënat e mbledhura nga
bashkitë dhe të dhënat e gjeneruara sipas modulit 2, tabelat 2 dhe 4, i përcjellin, si
informacionin të përpunuar në Drejtorinë e Përgjithshme të Shërbimit Social Shtetëror, e cila
së bashku me të dhënat e gjeneruara nga sistemi i menaxhimit të informacionit, brenda datës
30 të muajit pasardhës i përcjell në ministrinë përgjegjëse për çështjet sociale.

III. Treguesit statistikorë për shërbimet e përkujdesjes shoqërore
1. Shërbimi Social Shtetëror mbledh dhe përpunon informacion mbi programin e

shërbimeve të përkujdesjes shoqërore nëpërmjet përdorimit të Regjistrit Elektronik Kombëtar
dhe të dhëna nga pushteti vendor. Këto të dhëna përfshijnë:

2. Statistikat për fëmijët përfshijnë të dhëna mbi:
a) Numrin e shërbimeve publike, rezidenciale e ditore, që ofrohen për fëmijët, numrin e

përfituesve, sipas llojit të shërbimeve, grup-moshave, gjendjes së aftësisë së kufizuar, sipas
gjinisë, statusit social, arsimor dhe familjar, si dhe burimin e financimit dhe fondet e
përdoruara ,sipas modulit 3, tabela 1, bashkëlidhur këtij udhëzimi.



b) Numrin e shërbimeve jopublike, rezidenciale apo ditore, që ofrohen për fëmijët, nga OJF-
të vendëse apo të huaja, private etj., numrin e përfituesve, llojit të shërbimeve, grup-moshave,
gjinisë etj., gjendjes së aftësisë së kufizuar, sipas gjinisë, statusit social, arsimor dhe familjar,
si dhe burimin e financimit dhe fondet e përdoruara, sipas modulit 3, tabela 2, bashkëlidhur
këtij udhëzimi.

3. Statistikat për të rinjtë përfshijnë të dhëna mbi:
a) Numrin e shërbimeve publike rezidenciale apo ditore, që ofrohen për të rinjtë, sipas llojit

të shërbimeve, grup-moshave, gjinisë, vendbanimit, statusit social, arsimor dhe familjar, si
edhe fondet e përdorura sipas modulit 3, tabela 3, bashkëlidhur këtij udhëzimi.

b) Numrin e shërbimeve jopublike rezidenciale apo ditore, që ofrojnë shërbime për të rinjtë,
nga OJF-të vendëse apo të huaja, private etj., numrin e përfituesve, llojit të shërbimeve, grup-
moshave, gjinisë, vendbanimit, statusit social, arsimor dhe familjar, si edhe burimin e
financimit dhe fondet e përdoruara sipas modulit 3, tabela 4, bashkëlidhur këtij udhëzimi.

4. Statistikat për gratë përfshijnë të dhëna mbi:
a) Numrin e shërbimeve publike rezidenciale apo ditore, që ofrohen për gratë, sipas llojit të

shërbimeve, grup-moshave, vendbanimit, statusit social, arsimor, familjar dhe punësimit, si
edhe burimin e financimit dhe fondet e përdorura, sipas modulit 3, tabela 5, bashkëlidhur këtij
udhëzimi.

b) Numrin e shërbimeve jopublike rezidenciale apo ditore, që ofrohen për gratë, nga OJF-
të vendëse apo të huaja, private, numrin e përfituesve, llojit të shërbimeve, grup-moshave,
vendbanimit, statusit social, arsimor, familjar dhe punësimit, si edhe burimin e financimit dhe
fondet e përdoruara sipas modulit 3, tabela 6, bashkëlidhur këtij udhëzimi.

5. Statistikat për të moshuarit përfshijnë të dhëna mbi:
a) Numrin e shërbimeve publike rezidenciale apo ditore, që ofrohen për të moshuarit, sipas

llojit të shërbimeve, numrin e përfituesve sipas grup-moshave dhe gjinisë, vendbanimit, statusit
social, dhe familjar gjendjes shëndetësore dhe aftësisë, si edhe burimet e financimit dhe fondet
e përdorura sipas modulit 3, tabela 7, bashkëlidhur këtij udhëzimi.

b) Numrin e shërbimeve jopublike rezidenciale apo ditore, që ofrohen për të moshuarit nga
OJF- të vendëse apo të huaja, privat, llojin e shërbimeve, numrin e përfituesve sipas grup-
moshave dhe gjinisë, vendbanimit, statusit social, dhe familjar gjendjes shëndetësore dhe
aftësisë, si edhe burimet e financimit dhe fondet e përdorura sipas modulit 3, tabela 8,
bashkëlidhur këtij udhëzimi.

6. Statistikat për personat me aftësi të kufizuara përfshijnë të dhëna mbi:
a) Numrin e shërbimeve publike rezidenciale apo ditore, që ofrohen për personat me aftësi

të kufizuara, llojin e shërbimeve, numrin e përfituesve sipas grup-moshave dhe gjinisë,
përkujdesjen familjare, gjendjen shëndetësore (diagnoza) dhe lloji i aftësisë së kufizuar, si dhe
burimet e financimit dhe fondet e përdorura sipas modulit 3, tabela 9, bashkëlidhur këtij
udhëzimi.

b) Numrin e shërbimeve jopublike rezidenciale apo ditore, që ofrohen për personat me aftësi
të kufizuara nga OJF-të vendëse apo të huaja, private, llojin e shërbimeve, numrin e përfituesve
sipas grup-moshave dhe gjinisë, gjendjes shëndetësore (diagnoza) dhe lloji i aftësisë së
kufizuar, si edhe burimet e financimit dhe fondet e përdorura sipas modulit 3, tabela 10,
bashkëlidhur këtij udhëzimi.

7. Periodiciteti i dërgimit të treguesve statistikorë të programit të shërbimeve të përkujdesjes
shoqërore realizohet, si më poshtë:

a) Treguesit statistikorë që formulohen dhe dërgohen nga bashkia, sipas pikës III të këtij
udhëzimi përcillen një herë në 2 muaj, brenda datës 10 të muajit pasardhës, pranë Drejtorisë
Rajonale të Shërbimit Social Shtetëror dhe një kopje në sektorin e shërbimeve të përkujdesjes
shoqërore në nivel qarku.

b) Drejtoritë rajonale, brenda datës 15 të muajit pasardhës, e përcjellin informacionin e
përpunuar në Drejtorinë e Përgjithshme të Shërbimit Social Shtetëror, e cila brenda datës 30 të
muajit pasardhës e përcjell në ministrinë përgjegjëse për çështjet sociale.



8. Udhëzimi nr. 1945, datë 4.10.2010, shfuqizohet.
9. Ngarkohet Shërbimi Social Shtetëror për zbatimin e këtij udhëzimi.
Ky udhëzim hyn në fuqi pas botimit në Fletoren Zyrtare.

MINISTËR I SHËNDETËSISË DHE MIRËQENIES SOCIALE
Evis Sala








































